
            Тәжірибедегі өзгеріс – нәтижеге бағытталған іс –әрекет негізі

       Қоғамдық – гуманитарлық  пәндерді  оқыту мен оқудағы  оң  өзгерістердің  тиімділігін  көрсете  отырып, кәсіби дамуды  жетілдіру,  тәжірибе алмасу, мұғалімдердің  кәсіби өсуіне  ықпал етуді мақсат  еткен   тәжірибелік семинар   Исатай  ауданы  Новобогат орта мектебінің  базасында ұйымдастырылды.  ”Оқыту мен  оқудағы өзгеріс – қоғамдық  пәндерде“ тақырыбымен өткен семинардың жоспарлануы, жүру барысы жаңаша әдіс-тәсілдермен өтті.  Семинардың  ”Метахабарлама“ бөлімінде қатысушыларды іс –тәжірибедегі зерттеу, сараптау жұмысына баптау жүрді. Бұл бөлімді Новобогат  орта мектебінің І деңгейлі мұғалімі Б. Тулеуова  ұйымдастырды. Семинарға қатысушылар 4  шеберханаға бөлініп, әр шеберханада сабақ өткізетін мұғалімдер ”Зергер“ болып    белгіленді. Оқыту мен оқуға енгізіп жатқан өзгерістерді  зерттеу тәжірибесімен бөлісетін топқа ”Зерттеуші“ деген ат қойылып, әр шеберханаларға бөлінді. Мұғалім мен тәжірибе тиімділігін анықтайтын І деңгей мұғалімдері мен әр мектептің кәсіби қауымдастық жетекшілері  ”Сарапшыларға“ әр шеберханадағы бірлескен оқуға баға беру  жүктелді. Әрқайсысына  жұмыс жасау дескрипторлары  жазылған жұмыс бетшелері үлестірілді. Семинар қонақтары мен өзге қатысушылар ”Шежірешілер“ деп аталып, сабақтар мен шеберлік сыныптарының мазмұнын фото, бейне деректер арқылы ”Метатаным“ бөлімінде баяндау, өз пікірлерін жеткізу барысында дәлелдеме ретінде ұсыну керек болды. 
       Семинардың  ”Метатәжірибе“  бөлімі  ”Зергерлердің“ сабақ беруімен басталды.Шеберханаларда  бір мезгілде  6-сыныптағы  қазақ әдебиетінен  Л.Мұхамбетқалиева, орыс тілінен  Л. Хасанова, 8- сыныптағы Қазақстан тарихынан Н. Мұрат,  5- сыныпта ағылшын тілі  пәнінен  Б. Қадыржанова сабақтарөткізіп, оқыту мен оқуға енгізіп жатқан өзгерістерін  ортаға салды.  Сабақтан соң шеберханаларда ”Жаңа әлемдегі жаңа технология“ (Абай атындағы орта мектептің кәсіби қауымдастық тобы), ”Жаңаша  оқыту – жетістік  көзі“ (Ж. Мырзағалиев атындағы орта мектептің кәсіби қауымдастық мүшелері), ”Жаңа  сабақ  - жаңа білім: оқытудың  қазіргі заманғы технологиялары“ (Өркен  орта мектебінің тобы) шеберлік  сыныптарын өткізді. Бұл бөлім  Ж.Мырзағалиев  атындағы орта мектеп  мұғалімі  З.Шаманаеваның   Ашық Lesson Study көрсетілімімен аяқталды. 
    ”Метатаным“ бөлімі тәжірибедегі Woork  shop түрінде өтті. Семинардың метахабарлама бөлімінде әр шеберханаларға бөлінген  ”Зергерлер“, ”Зерттеушілер“, ”Сарапшылар“  мен ”Шежірешілер“ енді жұмысшы топ ретінде топтасып,  өз өнімдерін ұсынды. Өз кезегінде ”Зергерлер“  қазіргі сабақ жобасын,  ”Зерттеушілер“ тиімді әдіс –тәсілдер топтамасы мен  сабақтардағы 7 модульдің оңтайлы кіріктірілу жолдарын,  ”Сарапшылар“ шеберханада бірлескен оқудың бағасын   ортаға салып, ортақ пікірлерді  жариялады ”Шежірешілер“  жұмыс сәттерінен  бейнежазбалар мен фотосуреттер көрсету арқылы  өз  дәлелдемелерін дәйектеді.”Метатаным“ бөлімін  Исатай аудандық білім бөлімінің әдістемелік кабинет  әдіскері  А.Сапарова  мен облыстық  білім беру басқармасының жанындағы әдістемелік кабинет әдіскері Н. Жайкина қорытындылады. 
Семинардың  жұмысы  аяқталған соң  облыстық  әдістемелік кабинет  әдіскері А.Адилова қатысушылармен  сын тұрғысынан  ойлау стратегияларына негізделген тренинг өткізді. 
       Семинардың жүру барысы мен өткізілуі   Woork  shop  формасында   болғандықтан, ұйымдастырушылар мен қатысушылар  бұл әдістің  тәжірибені  зерттеу мен бағалаудағы тиімді құрал екендігіне  тоқталып,  өзара тәжірибе алмасудағы пайдасына  көз жеткізді. 
    Семинардың жаңаша ұйымдастырылуына Педагогикалық шеберлік орталығынан  ІІІ деңгей тренері  курсын тамамдаған аудандық әдістемелік кабинет әдіскері А. Сапарованың   ұйымдастыру тобына тәлімгерлік  етуі  септігін тигізді.

